
ᔨᒥᒧᑦ: 
 
ᐱᔾᔪᑕᐅᔪᖅ: ᐱᖓᔪᖓᓂᒃ ᑲᑎᒪᓂᒃᓴᖅ, ᐊᔾᔨᐅᖏᑦᑐᒃᑯᑦ ᑲᑎᒪᔾᔪᑎᖃᕐᓂᖅ, ᑲᑎᒪᓂᖓᓐᓂ 
12-ᖓᓂᒃ ᐆᒪᔪᓕᕆᓂᕐᒥᒃ 
 
ᑎᑎᕋᕐᕕᒋᔭᒋᑦ ᑭᐅᔾᔪᑎᒃᓴᓄᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄ ᒪᓕᒐᓕᕆᔨᒧᑦ, ᒪᐃᑯᓪ 
ᑏᑲᐅᒃ, ᓄᕕᐱᕆ 9-ᒥ ᑐᒃᓯᕋᓚᐅᖅᑕᖏᓐᓂᒃ ᑐᓐᖓᕕᒃᑯᑦ ᐃᓱᒪᒋᔭᖏᓐᓂᒃ ᐱᔪᒪᓪᓗᑎᒃ 
ᐱᔾᔪᑎᖃᖅᑐᓂᒃ ᑎᑎᕋᖅᑕᐅᓵᖅᓯᒪᔪᓂᒃ ᐲᖅᑕᐅᖁᓪᓗᒋᑦ ᐆᒪᔪᓕᕆᓂᕐᒧᑦ ᒪᓕᒐᓪᓗᑐᐃᑦ, 
ᐋᕿᒋᐊᖅᑕᐅᓯᒪᓂᖏᑦ ᐅᒥᖕᒪᖕᓂᒃ ᑲᑎᓪᓗᒋᑦ ᑕᒪᕐᒥᒃ ᐱᔭᐅᔪᓐᓇᕐᓂᖏᑦ ᐊᒻᒪᓗ ᑰᑕᒃᑰᖓᖏᑦᑐᑦ 
ᐃᓱᖃᖅᑎᑕᐅᔪᑦ, ᐊᒻᒪᓗ ᐃᓚᖏᑦ “56.5.1-ᒥ ᐃᓗᓕᕆᔭᐅᔪᑦ ᑲᑎᒪᔾᔪᑎᒃᓴᖏᓐᓂᒃ, 
ᐱᖓᔪᒋᔭᐅᓂᐊᖅᑐᒥ ᑲᑎᒪᓂᖏᓐᓂ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑕ 12-ᒋᔭᒥᒃ 
ᑲᑎᒪᓂᐅᓂᐊᖅᑐᒥ. ᑐᑭᓯᐅᒪᔪᖓ ᑖᓐᓇ ᑲᑎᒪᓂᐅᓂᐊᖅᑐᖅ ᐋᕿᒃᑕᐅᓯᒪᖕᒪᑦ ᑎᓯᐱᕆ 10, 2006-
ᒧᑦ.  
 
1.         ᐲᖅᑕᐅᓂᖏᑦ ᐆᒪᔪᓕᕆᓂᕐᒧᑦ ᒪᓕᒐᓪᓗᑐᐃᑦ 
 
ᑖᒃᑯᐊ ᑲᑎᒪᔾᔪᑎᒃᓴᐃᑦ ᑲᑎᒪᔾᔪᑎᒃᓴᓃᓕᕐᒪᑕ ᑭᖑᓪᓕᖅᐹᖑᓪᓗᑎᒃ ᐃᓱᒪᒃᓴᖅᓯᐅᕈᑕᐅᖁᔭᐅᓪᓗᑎᒃ 
ᑲᑎᒪᓂᒃᓴᒥ ᓯᑎᐱᕆᒥᓂᒃ. ᑐᒡᓕᕆᔭᐅᔪᒥᒃ ᑲᑎᒪᓂᕐᒥ ᐊᒃᑑᐸᒥ, ᑲᑎᒪᔩᑦ ᑭᖑᕙᕆᐊᖅᑎᑦᑎᓚᐅᖅᑐᑦ 
ᐃᓱᒪᒃᓴᖅᓯᐅᕈᑕᐅᓂᐊᕐᓂᖏᓐᓂ ᑖᒃᑯᐊ ᑲᑎᒻᒪᐅᑕᐅᔪᒫᕐᓗᑎᒃ ᐱᖓᔪᐊᓐᓂ 
ᑲᑎᒪᓂᒃᑲᓐᓂᕆᔪᒫᖅᑕᖓᓐᓂ. 
 
ᑐᓐᖓᕕᒃᑯᑦ ᐅᖃᕈᒪᔪᑦ ᑲᑎᒪᔩᑦ ᐱᓕᕆᐊᖃᕆᐊᖃᕐᓂᖏᓐᓂᒃ ᑲᑎᒪᔾᔪᑎᒃᓴᓂᒃ ᑭᖑᓪᓕᖅᐹᖑᓗᒍ 
ᑲᑎᒪᓂᖓᓐᓂ ᑐᐊᕕᕐᓇᖅᑐᒥᒃ 12-ᒋᔭᐅᔪᒥᒃ ᑲᑎᒪᓂᕐᒥ, ᐊᒻᒪᓗ ᒪᓕᒃᑕᐅᓗᑎᒃ 
ᐱᖅᑯᓯᕆᔭᐅᓂᐊᖅᑐᑦ ᑲᑎᒪᔩᑦ ᑎᑎᕋᓚᐅᖅᑕᖏᓐᓃᑦᑐᑦ ᓯᑎᐱᕆ 21-ᒥ, ᐱᕕᒃᓴᖃᑦᑎᐊᕐᓗᑎᒡᓗ 
ᐋᕿᐅᒪᔭᐅᓂᖏᑦ ᐅᓪᓗᖏᑦ ᐃᓂᖃᕆᐊᖃᕐᓂᖏᓐᓄᑦ ᑭᖑᕙᖅᓯᒪᓂᖏᓐᓄᑦ ᑕᐃᔅᓱᒪᓂ 
ᓴᕿᓚᐅᖅᑐᓂ ᑭᖑᕙᖅᑐᓂ. (ᑐᓐᖓᕕᒃᑯᑦ ᐅᓂᒃᑳᕈᓐᓇᖅᑐᑦ ᓱᒐᒥ ᐊᑐᓕᖁᔨᓚᐅᕐᒪᖔᑕ 
ᐊᔾᔨᒋᖏᑕᖏᓐᓂᒃ ᐅᖃᐅᓯᕐᓂᒃ ᐊᑐᖁᔨᓂᖅ ᑕᒪᓐᓇ ᐱᖁᓯᐅᓂᐊᕐᓂᖓᓂ, ᑲᑎᒪᔩᑦ ᑕᐃᑯᖓ 
ᑎᑭᑉᐸᑕ ᑲᑎᒪᔾᔪᑎᒃᓴᓂ). ᑕᐃᒪᐃᓕᖓᓗᑎᒃ, ᐲᖅᑕᐅᓯᒪᓂᖏᑦ ᐆᒪᔪᓕᕆᓂᕐᒧᑦ ᒪᓕᒐᓪᓗᑐᐃᑦ 
ᑲᒪᒋᔭᐅᓇᔭᖅᑐᑦ ᐱᖓᔪᐊᓐᓂ ᑲᑎᒪᓂᖓᓐᓂ ᑐᐊᕕᕐᓇᑦᑐᒥᒃ 12-ᒋᔭᖓᓂᒃ ᑲᑎᒪᓂᕐᒥᒃ, 
ᒪᓕᒃᑕᐅᓗᑎᒃ ᓴᕿᑦᑐᒫᖅᑐᑦ ᑲᑎᒪᔩᑦ ᐃᓱᒪᓕᐊᕆᔭᖏᓐᓂᒃ ᐱᔾᔪᑎᖃᖅᑐᓂᒃ ᐱᓕᕆᐊᒃᓴᓂᒃ 
ᓈᓴᐅᑎᓕᖕᓂᒃ 3-ᒥᒃ ᑎᑎᖃᓂ ᐊᑖᓃᑦᑐᓂ.  
 
ᑭᐅᔾᔪᑎᒋᓪᓗᒋᑦ ᒐᕙᒪᒃᑯᑦ ᐊᒃᑑᐸ 22-ᒥ ᑭᐅᔾᔪᑎᒃᓴᓕᐊᕆᓚᐅᖅᑕᖏᑦ ᐱᔾᔪᑎᖃᖅᑐᓂᒃ ᑕᒃᑯᓂᖓ 
ᒪᓕᒐᓪᓗᑐᕐᓂᒃ,  ᑐᓐᖓᕕᒃᑯᑦᑕᐅᖅ ᐅᖃᕈᒪᔪᑦ ᐃᒫᒃ, ᑲᑎᒪᔩᑦ ᑎᑭᑉᐸᑕ ᑕᐃᑯᖓ ᑲᑎᒪᔾᔪᑎᒃᓴᓄᑦ,  



ᓱᒪᒃᓴᖅᓯᐅᕆᐊᖃᕐᓂᐊᕐᒥᔪᑦ ᑖᒃᑯᓂᖓ ᑎᑎᕋᖅᑕᐅᓵᖅᓯᒪᔪᓂᒃ ᒪᓕᒐᓪᓗᑐᖅᓂᒃ ᐃᒫᒃ 
ᑐᓂᔭᐅᓯᒪᓕᐊᓂᒃᑐᑎᑐᑦ ᑲᑎᒪᔨᓄᑦ.1 ᒐᕙᒪᒃᑯᑦ ᒪᓕᒐᓕᕆᔨᖓ, ᐹᑦ ᐅᐊ ᐅᖃᓚᐅᖅᑐᖅ ᓄᕕᐱᕆ 
8-ᒥᒃ ᐅᖃᐅᓯᒃᓴᒥᓂ, ᑖᒃᑯᐊ ᑎᑎᕋᖅᑕᐅᓵᖅᓯᒪᔪᑦ ᒪᓕᒐᓪᓗᑐᐃᑦ “ᐃᓚᒋᔭᐅᔪᑦ ᓄᓇᕗᑦ ᒐᕙᒪᒃᑯᑦ 
ᑕᒪᐃᓐᓂ ᑎᑎᖃᖁᑎᖏᓐᓂ”.  ᑐᓐᖓᕕᒃᑯᑦ ᐅᖃᐅᓯᒃᓴᖏᓐᓂ, ᐱᒻᒪᕆᐊᓘᕗᖅ ᑲᑎᒪᔩᑦ 
ᐃᓱᒪᓕᐅᕐᓂᐊᓕᖅᐸᑕ ᓈᒻᒪᒃᓴᕐᓂᐊᕐᓂᖅ ᐊᓯᔾᔨᖅᑕᐅᖁᔭᐅᔪᓂᒃ ᐊᔪᖅᓇᖅᑎᑦᑎᔾᔪᑕᐅᓂᐊᖅᑐᓂᒃ  
ᐱᒋᐊᖅᑎᑕᐅᔪᒪᔪᓂ ᐊᓯᖏᓐᓂ ᑎᑎᕋᖅᑕᐅᓵᖅᓯᒪᔪᓂ ᒪᓕᒐᓪᓗᑐᒃᓴᓂ, ᑲᑎᒪᔩᑦ ᑕᐃᒪᐃᓐᓂᐊᖅᐳᑦ 
ᐃᓱᒪᒃᓴᖅᓯᐅᕈᑕᐅᓂᐊᕐᓗᑎ ᐲᖅᑕᐅᖁᔭᐅᓂᖏᓐᓂ ᓯᕗᓂᐊᒍᑦ ᐊᔪᕐᓇᖅᑎᑦᑎᔾᔪᑎᒃᓴᐃᑦ 
ᐱᒋᐊᖅᑎᑕᐅᔪᒪᔪᓂ ᑖᒃᑯᓇᓂ ᒪᓕᒐᓪᓗᑐᐃᑦ ᐃᓗᓕᖏᓐᓂᒃ.  ᑕᐃᒪᐃᖏᑐᐊᕈᑎᒃ, 
ᐅᐃᒻᒪᒍᑕᐅᑐᐃᓐᓇᕆᐊᖃᕐᒪᑕ ᑲᑎᒪᔩᑦ ᖃᓄᖅ ᐃᓱᒪᓕᐅᖅᓯᒪᒻᒪᖔᑕ, ᓱᓇᓂᒡᓗ ᐱᔾᔪᑎᖃᕐᒪᖔᑕ. 
ᐱᔾᔪᑕᐅᓂᖏᓐᓂ ᐃᓗᓕᖏᑦ 5.3.3 ᓄᓇᕗᒻᒥ ᓄᓇᑖᕈᑎᓂᒃ ᐊᖏᕈᑎᓂ, ᐱᓗᐊᖅᑐᒥᒃ, ᑐᓐᖓᕕᒃᑯᑦ 
ᐅᖃᕈᒪᔪᑦ ᐊᒥᓱᐃᖅᓱᑎᒃ ᑲᑎᒪᔩᑦ ᑕᑯᔪᓐᓇᖃᑦᑕᕐᓂᐊᖅᑐᑦ ᑕᐃᒃᑯᐊ ᐊᔪᖅᑎᑦᑎᓂᐅᓂᐊᖅᑐᑦ 
ᐱᒋᐊᖅᑎᑕᐅᔪᒪᔪᑦ ᐃᓄᐃᑦ ᐊᖑᓇᓱᒍᓐᓇᕐᓂᖏᓐᓂ “ᐱᑕᖃᕆᐊᖃᒻᒪᕆᒃᑐᑦ” ᑕᒪᕐᒥᒃ ᑕᑯᓪᓗᒋᑦ 
ᐃᓱᒪᓕᐊᕆᓯᒪᔭᖏᑦ ᐲᖅᑕᐅᖁᔨᓂᖏᓐᓂ ᓯᕗᓂᐊᒍᑦ ᐊᔪᕐᓇᖅᑎᑦᑎᔾᔪᑕᐅᔪᓂᒃ.   
 
ᑐᓐᖓᕕᒃᑯᑦ ᐅᖃᐅᓯᒃᓴᖃᖅᐳᑦ, ᑕᐃᒫᒃ ᐱᖅᑯᓯᖃᕈᑎᒃ ᑭᓯᐊᓂ ᐊᐅᓚᓐᓂᖃᕐᓂᐊᖅᑐᑦ 
ᐃᓱᒪᓕᐅᑦᑎᐊᕈᓐᓇᕐᓂᕐᒥᒃ, ᐊᒻᒪᓗᑦᑕᐅᐃᖅ ᐃᓚᒋᔭᐅᔪᓕᒫᑦ ᑭᒡᒐᖅᑐᐃᔪᑦ ᐃᓄᖕᓂᒃ ᐊᖑᓇᓱᒃᑎᓂᒃ 
ᖃᐅᔨᒪᑦᑎᐊᕋᔭᖅᑐᑦ ᐱᖅᑯᓯᕆᔭᐅᔪᑦ ᓈᒻᒪᒃᑐᐃᓐᓇᐅᓂᐊᕐᒪᑕ ᑕᒪᐃᓐᓄᑦ.  ᓈᒻᒪᒃᑲᔭᖏᒻᒪᑦ, 
ᐱᓗᐊᖅᑐᒥᒃ, ᑲᑎᒪᔩᑦ ᐃᓱᒪᓕᐅᕋᔭᖅᐸᑕ ᐊᑐᕈᒪᔭᒥᓂᒃ ᐊᓯᐊᓂᒃ, ᐲᖅᑕᐅᔪᓃᖔᕐᓗᑎᒃ 
ᐊᔪᕐᓇᖅᑎᑦᑎᓂᐅᔪᑦ ᐅᖃᐅᓯᐅᓯᒪᔪᑦ ᒪᓕᒐᓪᓗᑐᖅᓂ ᑕᒡᕙᓂ ᑲᑎᒪᓂᐅᔪᒥ, ᑕᐃᒃᑯᐊ 
ᐊᑐᖅᑕᐅᖔᕈᓐᓇᖅᑐᑦ ᓴᕿᑕᐅᓯᒪᓐᓂᖏᑦᑎᓗᒋᑦ ᑲᑎᒪᔾᔪᑎᒃᓴᓂ.  ᓲᕐᓗ ᐆᒃᑑᑎᒋᓗᒍ, 
ᑕᒪᐃᓐᓂᑲᓴᒃ, ᒐᕙᒪᒃᑯᒃ ᐱᒋᐊᖅᑎᑦᑎᔪᒪᑎᓪᓗᒋᑦ ᓄᑖᒥᒃ ᐊᔪᖅᑎᑦᑎᓂᐅᓂᐊᖅᑐᒥᒃ 
ᐊᖑᓇᓱᒍᓐᓇᕐᓂᐅᔪᓂᒃ, ᐊᒻᒪᓗ ᐲᖅᓯᓪᓗᑎᒃ ᓯᕗᓂᐊᓂ ᐃᓚᖓᓂᒃ ᐊᔪᕐᓇᕈᑕᐅᓇᔭᖅᑐᒥᒃ, 
ᓈᒻᒪᒃᑲᔭᖏᑦᑐᖅ ᑲᑎᒪᔩᑦ ᐃᓱᒪᓕᐅᓕᕐᓂᖅᐸᑕ ᐱᔪᒪᖏᓐᓂᖅ ᓄᑖᒥᒃ ᐊᔪᖅᑎᑦᑎᓂᐅᓂᐊᖅᑐᒥᒃ, 
ᐱᓯᒪᓗᑎᒡᓗ ᓯᕗᓂᐊᓂ ᐃᓕᔭᐅᔪᒪᓚᐅᖅᑐᒥᒃ, ᖃᐅᔨᒃᑲᐃᓯᒪᖏᓪᓗᑎᒃ ᐃᓚᒋᔭᐅᖃᑕᐅᔪᓂᒃ 
ᑲᑎᒪᔨᓂᒃ, ᐊᒻᒪᓗ ᐱᕕᒃᓴᖃᖅᑎᑦᑎᓯᒪᖏᓪᓗᑎᒃ ᑐᓴᕐᕕᐅᔪᓐᓇᕐᓂᕐᒥᒃ ᑕᒪᒃᑯᓂᖓ ᐃᓱᒪᓘᑕᐅᔪᓂᒃ 
ᓯᕗᓂᐊᒍᑦ ᐊᔪᖅᑎᑦᑎᓂᐅᔪᑦ ᐱᔾᔪᑎᖃᑦᑎᐊᖅᑐᓂᒃ ᐊᑖᒍᑦ ᓄᓇᕗᒻᒥ ᓄᓇᑖᕈᑎᓂ.  
ᑕᐃᒪᐃᑦᑐᖃᖅᑎᓪᓗᒍ, ᓈᒻᒪᖕᓂᐸᖑᖕᒪᑦ ᐊᑐᖅᑕᐅᔭᕆᐊᖃᕋᔭᖅᑐᖅ ᑲᑎᒪᔩᑦ ᐃᓱᒪᒃᓴᖅᓯᐅᕐᓂᐊᖅᐸᑕ 
ᐊᖏᕐᓂᐊᕐᓂᖅ ᐊᖏᓐᓂᐊᖏᓐᓂᕐᓗᓐᓃᑦ ᐱᒋᐊᖅᑎᑕᐅᔪᒪᔪᓂᒃ ᐊᔪᖅᑎᑦᑎᓂᐅᓂᐊᖅᑐᓂᒃ, 
ᐱᔭᐃᓂᖅ ᓯᕗᓂᐊᒍᑦ ᐊᔪᕐᓇᕈᑕᐅᓚᐅᖅᑐᓂᒃ ᓇᓪᓕᐊᖕᓂᑐᐃᓐᓇᖅ, ᐅᕙᓘᓐᓃᑦ  
ᖃᐅᔨᒃᑲᐃᑦᑎᐊᖃᑕᕐᓗᑎᒃ ᐃᓚᒋᔭᐅᔪᓂᒃ ᐊᓯᖔᖏᓐᓂᒃ ᐃᓱᒪᒃᓴᖅᓯᐅᕈᑎᖃᕈᒪᓂᖏᓐᓂᒃ 
ᐊᔾᔨᒋᖏᑕᖏᓐᓂᒃ ᐱᒋᐊᖅᑎᑕᐅᔪᒪᔪᓂᒃ.  
 
2.         ᐋᕿᒋᐊᖅᑕᐅᓯᒪᔪᑦ ᐅᒥᖕᒪᐃᑦ ᑕᒪᕐᒥᒃ ᐱᔭᐅᔪᓐᓇᐅᑎᖏᑦ ᐊᒻᒪᓗ 
ᑰᑕᑰᖓᖏᑦᑐᑎᒍᑦ ᐊᔪᖅᑎᑦᑎᔾᔪᑎᒃᓴᐃᑦ 
 
ᑐᓐᖓᕕᒃᑯᑦ ᐱᓚᐅᖅᑐᑦ ᓄᓇᕗᑦ ᒐᕙᒪᒃᑯᑦ ᓄᑖᓂᒃ ᑎᑎᖃᖁᑎᖏᓐᓂᒃ ᐱᒋᐊᖅᑎᑦᑐᒪᔭᖏᓐᓂᒃ, 
ᐅᓐᓄᓴᒃᑯᑦ ᑕᓪᓕᒥᕐᒥ, ᓄᕕᐱᕆ 10-ᒥ. ᑐᓐᖓᕕᒃᑯᑦ ᐃᖃᓇᐃᔭᖅᑎᖏᑦ ᐊᒻᒪᓗ 
ᐅᖃᐅᔾᔨᒋᐊᖅᑎᖏᑦ. ᑐᓐᖓᕕᒃᑯᑦ ᐃᖃᓇᐃᔭᖅᑎᖏᑦ ᐊᒻᒪᓗ ᐅᖃᐅᔾᔨᒋᐊᖅᑎᖏᑦ 

                                                 
1 ᐊᒃᑑᐸ 22-ᒥ ᐸᐃᐹᖁᑎᖏᓐᓂ ᑕᐃᔭᐅᔪᓂᓕ “ᐱᔾᔪᑕᐅᔪᑦ ᐲᖅᑕᐅᓂᖏᓐᓄᑦ ᒫᓐᓇᐅᔪᖅ 
ᒪᓕᒐᓪᓗᑐᐃᑦ ᐊᑖᓂ ᐆᒪᔪᓕᕆᓂᕐᒧᑦ ᒪᓕᒐᐃᑦ”, ᒐᕙᒪᒃᑯᑦ ᐅᖃᓚᐅᖅᑐᑦ ᐃᒫᒃ “ᓄᓇᕗᒻᒥ 
ᐆᒪᔪᓕᕆᔨᕐᔪᐊᒃᑯᑦ ᓇᒻᒪᒃᓴᖏᑉᐸᑕ ᐃᓚᖏᓐᓂᒃ…ᐊᔪᕐᓇᖅᑎᑦᑎᔪᓂᒃ…, ᐃᓗᓕᖏᑦ ᐲᖅᑕᐅᓂᐊᖅᑐᑦ 
ᐋᕿᒋᐊᖅᑕᐅᑦᑎᐊᕆᐊᖃᕐᓂᐊᖅᑐᑦ ᒪᓕᒃᓗᒋᑦ ᑕᐃᒃᑯᐊ” (ᓯᕗᓪᓕᖅᐹᑦ ᐅᖃᐅᓯᒃᓴᐃᑦ, ᒪᒃᐱᒐᖅ 1). 
ᐅᖃᐅᓯᒃᓴᖏᑦ ᐅᖃᖅᓯᒪᓚᐅᖏᑦᑐᑦ ᖃᓄᐃᑦᑐᓂᒃ NWMB-ᑯᑦ ᑲᑎᒪᓂᖏᓐᓂ ᓇᓪᓕᐊᖑᓂᐊᕐᒪᖔᑕ, 
ᐱᑕᖃᕐᓂᖅᐸᑕ, ᐋᕿᒋᐊᖅᑕᐅᓚᖓᓂᖏᑦ ᓱᓇᒥᒃ ᒪᓕᒋᐊᖃᕐᓂᐊᕐᒪᖔᑕ ᐅᖃᖅᓯᒪᓇᓂ.  

ᕿᒥᕐᕈᓇᓱᐊᖅᓯᒪᓕᖅᑐᑦ ᑎᑎᖃᖅᑖᕆᓯᒪᔭᖏᓐᓂᒃ ᑐᐊᕕᐊᕆᓪᓗᓂᒋᑦ, ᐊᒻᒪᓗ ᐊᐱᕆᓯᒪᓪᓗᑎᒃ 
ᓄᓇᕗᑦ ᒐᕙᒪᒃᑯᖏᓐᓄᑦ ᐃᑲᔪᖅᑕᐅᑲᐅᑎᒋᔪᒪᓪᓗᑎᒃ ᐊᔾᔨᖏᓐᓂᒃ ᐱᔪᒪᓪᓗᑎᒃ 
ᐃᑲᔪᖅᓱᐃᔾᔪᑕᐅᔪᓂᒃ ᐅᓂᒃᑲᖅᑐᓂᒃ ᐆᒪᔪᕐᓂᒃ ᖃᐅᔨᓴᖅᓯᒪᓂᖏᓐᓂᒃ, ᐊᑐᖅᑕᐅᓯᒪᔪᓂᒃ ᓄᓇᕗᑦ 
ᒐᕙᒪᒃᑯᑦ ᐱᒋᐊᖅᑎᓯᒪᔭᖏᓐᓂᒃ ᒪᓕᒍᑎᒋᓯᒪᔭᖏᓐᓂᒃ.  
 
ᓇᓗᓇᕐᓂᖏᓐᓄᑦ ᖃᐅᔨᒪᔪᓐᓇᕐᓂᖅ ᐊᔪᕐᓇᕈᑕᐅᖃᑦᑕᕐᓂᐊᖅᑐᑦ, ᓴᕿᓯᒪᔪᑦ ᑐᓐᖓᕕᒃᑯᑦ 
ᕿᒥᕐᕈᐊᖅᓯᒪᓂᖏᓐᓂ, ᑐᓐᖓᕕᒃᑯᑦ ᓂᕆᐅᒃᑐᑦ ᐅᖃᐅᓯᖃᕈᓐᓇᕐᓂᐊᕐᓂᖅ ᑖᒃᑯᓂᖓ ᐅᖃᐅᓯᒃᑯᑦ 
ᐅᖃᐅᓯᕆᓂᐊᕐᓗᒋᑦ ᑲᑎᒪᔩᑦ ᐃᓚᔭᐅᑎᑦᑎᒃᐸᑕ ᑲᑎᒪᓂᖓᓐᓄ ᐱᖓᔪᐊᓐᓂ ᑲᑎᒪᔾᔪᑎᒃᓴᖏᓐᓄᑦ. 
ᑐᓐᖓᕕᒃᑯᑦ, ᑐᒃᓯᕋᖅᐳᑦ ᐃᒫᒃ, ᒪᓕᒃᑕᐅᖁᔭᐅᓂᖏᓐᓄᑦ ᑖᒃᑯᐊ ᑲᑎᒪᔾᔪᑎᒃᓴᐃᑦ ᑲᑎᒪᓂᐅᓂᐊᖅᑐᒥ, 
ᑲᑎᒫᔨᑦ ᐊᔪᕐᓇᖅᑎᑦᑎᑕᐃᓕᒪᖁᔭᐅᓪᓗᑎᒃ ᑐᓐᖓᕕᒃᑯᓐᓂᒃ ᐊᒻᒪᓗ ᐊᖑᓇᓱᒃᑏᑦ 
ᒥᑭᒋᐊᕐᓂᐊᖅᑏᓪᓗ/ᐊᕕᒃᑐᖅᓯᒪᓂᐅᔪᓂᓗ ᐆᒪᔪᓕᕆᓂᕐᒧᑦ ᑲᑐᔾᔨᖃᑎᒋᒃᑯᓐᓂᒃ 
ᐱᕕᒃᓴᖃᖅᑎᑕᐅᔪᒪᓪᓗᑎᒃ 30-ᓂᒃ ᐅᓪᓗᓂᒃ, ᑭᖑᓂᐊᓂ ᑲᑎᒪᓂᐅᓂᐊᖅᑑᑉ ᐃᓱᐊᓂ, 
ᑎᑎᖃᓕᐅᕈᓐᓇᕐᓂᐊᕐᒪᑕ ᐅᖃᐅᓯᒃᓴᒃᑲᓐᓂᕆᓂᐊᖅᑕᖏᓐᓂᒃ ᓄᓇᕗᑦ ᒐᕙᒪᒃᑯᑦ 
ᑎᑎᖃᖁᑎᒋᔭᖏᓐᓄᑦ, ᑲᑎᒪᔩᑦ ᐃᓚᖏᓐᓄᑦ ᐃᓱᒪᓕᐅᓚᐅᖏᓐᓂᖏᓐᓂ.  
 
ᑐᓐᖓᕕᒃᑯᑦ ᓴᖏᔪᒥᒃ ᐊᑐᓕᖁᔨᔪᑦ ᑲᑎᒪᔩᑦ ᐃᓱᒪᒃᓴᖅᓯᐅᕈᑎᖃᖁᓪᓗᒋᑦ ᐃᓚᒋᔭᐅᓂᖏᓐᓂᒃ 
ᐊᖑᓇᓱᒃᑏᑦ ᑲᑐᔾᔨᖃᑎᒌᖏᑦ ᐊᒻᒪᓗ ᐊᕕᒃᑐᖅᓯᖅᒪᓂᐅᔪᓂ ᐆᒪᔪᓕᕆᓂᕐᒧᑦ ᑲᑐᔾᔨᖃᑎᒋᖏᓐᓂᒃ, 
ᐱᔭᕇᖅᓯᓚᐅᖏᓐᓂᖏᓐᓂᒃ ᒪᓕᒃᑕᐅᓂᐊᖅᑐᓂᒃ ᖃᓄᐃᓕᐅᕈᑕᐅᓂᐊᕐᒪᖔᑕ ᐋᕿᒋᐊᖅᑕᐅᓯᒪᔪᑦ 
ᐅᒥᖕᒪᒍᓐᓇᕐᓂᕐᒧᑦ ᐊᔪᖅᑎᑦᑎᓂᐅᓂᐊᖅᑐᑦ.  
 
 
3.         “ᐃᓗᓕᖏᑦ 5.6.51” 
 
ᑐᓐᖓᕕᒃᑯᑦ ᐱᓯᒪᖏᒻᒪᑕ ᐊᔾᔨᖏᓐᓂᒃ ᓯᑏᕝ ᐱᒃᓯᑕᓐ ᑎᑎᕋᓚᐅᖅᑕᖏᓐᓂᒃ ᓄᕕᐱᕆ 9-ᒥᒃ 
ᐃᓕᔅᓯᓐᓄᑦ, ᑐᑭᓯᒪᓪᓗᖓᓗ ᐊᔾᔨᖏᑦ ᐅᕙᓐᓄᑦ ᓇᒃᓯᐅᔾᔭᐅᓂᐊᓚᐅᖅᑐᑦ. ᒪᓕᒃᓱᒋᑦ ᓄᓇᕗᑦ 
ᒐᕙᒪᒃᑯᑦ ᓄᕕᐱᕆ 8-ᒥ ᑎᑎᕋᓚᐅᖅᑕᖏᑦ “ᐊᑭᕋᖅᑐᕋᑎᒃ”, ᑐᓐᖓᕕᒃᑯᑦ ᐊᖏᖅᓯᒪᔪᑦ NWMB-ᑯᑦ 
ᒪᓕᒐᓕᕆᔨᖓᑕ ᐃᓱᒪᒋᔭᖓ ᐃᒫᒃ “ᐊᑲᐅᖏᓕᐅᕈᑏᑦ ᐱᔾᔪᑕᐅᔪᑦ ᐲᖅᑕᐅᓂᖏᓐᓂ ᑖᒃᑯᐊ 
ᐃᓗᓕᖏᑦ, ᑲᑎᒪᓂᐅᓚᐅᖅᑐᒥ ᑐᒡᓕᕐᒥᒃ, ᓱᓕ ᐋᕿᐊᓂᒃᑕᐅᓯᒪᖏᒻᒪᑕ.” ᑐᓐᖓᕕᒃᑯᑦ ᑐᑭᓯᓯᒪᔪᑦ 
ᐅᖃᖅᑕᕕᓂᖏᓐᓂᒃ, ᒐᕙᒪᒃᑯᑦ ᖃᓄᐃᓕᖓᖁᔨᓂᖏᓐᓂᒃ ᐃᒪᐃᓕᖓᔪᒥᒃ 
 

a) ᓄᓇᕗᑦ ᒐᕙᒪᒃᑯᑦ ᐊᑐᐃᓐᓇᐅᔪᑦ ᑐᓂᓯᔪᓐᓇᕐᓂᖅ ᑲᑎᒪᔨᓄᑦ ᐱᒋᐊᖅᑎᑕᐅᔪᒪᔪᓂᒃ 
ᐊᔪᖅᑎᑦᑎᓂᐅᓂᐊᖅᑐᓂᒃ ᐊᖓᓇᓱᒍᓐᓇᕐᓂᕐᒥᒃ ᐃᓚᖏᓐᓂᒃ ᐆᒪᔪᓂᒃ ᕿᒻᒥᓕᔭᕐᓗᑎᒃ, 
ᐱᔾᔪᑕᐅᓂᖏᓐᓄ 5.3.3-ᒥ ᐱᔾᔪᑕᐅᓯᒪᔪᑦ; ᐊᒻᒪᓗ  
 
b) ᓄᓇᕗᑦ ᒐᕙᒪᒃᑯᑦ ᐊᑐᐃᓐᓇᐅᔪᑦ “ᑐᓂᓯᔪᓐᓇᕐᓂ” ᑲᑎᒪᔨᓄᑦ, ᐊᓯᖏᓐᓂᒃ 
ᐊᔪᕐᑎᑦᑎᔾᔪᑕᐅᓂᐊᖅᑐᓂᒃ ᑲᑎᒪᔩᑦ ᐋᕿᒃᓯᒪᔭᖏᓐᓂᒃ ᑭᖑᕙᕆᐊᖅᑕᐅᓚᐅᖅᑐᓂᒃ 
ᑲᑎᒪᓂᒃᑲᓐᓂᐅᔪᒫᖅᑐᒧᑦ ᑐᐊᕕᕐᓇᖅᑐᒥᒃ ᑲᑎᒪᓂᐅᓂᐊᖅᑐᒧᑦ, ᑭᓯᐊᓂ 
ᐅᖃᐅᓯᒃᓴᑐᐃᓐᓇᐅᓂᐊᖅᓱᑎᒃ, ᐱᔾᔪᑕᐅᓂᐊᖏᖢᑎᒃ ᓴᕿᑎᑦᑎᔪᒪᓂᖅ 5.3.3-ᒦᑦᑐᓂᒃ 
ᐱᔾᔪᑕᐅᔪᓂᒃ.  

 
ᑐᓐᖓᕕᒃᑯᑦ ᓴᕿᓚᐅᖅᑕᖏᑦ ᑐᒡᓕᕐᒥ ᑲᑎᒪᓂᐅᓚᐅᖅᑐᒥ, ᑐᓐᖓᕕᒃᑯᑦ ᐊᖏᖃᑎᖃᖅᓯᒪᖏᑦᑐᑦ 
ᒐᕙᒪᒃᑯᑦ ᐱᒋᐊᖅᑎᑦᑐᒪᔭᖏᓐᓂᒃ ᖃᓄᐃᓕᖓᑎᑦᑎᓂᐊᕐᒪᖔᑕ ᖁᓛᓂ b)-ᒦᑦᑐᒥ.  ᑕᑯᓪᓗᒋᑦ 
ᐊᖏᖃᑎᒌᑕᐅᓯᒪᖏᓐᓂᖏᑦ, ᑐᓐᖓᕕᒃᑯᑦ ᐱᒋᐊᖅᑎᑦᑎᔪᒪᔪᑦ ᑲᑎᒪᔩᑦ ᐃᒪᓐᓇᖔᖅ ᑲᔪᓯᖁᓪᓗᒋᑦ:  

• ᑎᑎᕋᖅᓯᒪᔪᓂᒃ ᑎᑎᕋᖁᔨᓗᑎᒃ ᑐᓂᔭᐅᓯᒪᓂᐊᖅᑐᓂᒃ ᐃᓚᒋᔭᐅᔪᓄᑦ ᑎᓯᐱᕆ 1-
ᖑᓕᖅᐸᑦ, ᖃᓄᖅ ᓈᒻᒪᒍᓐᓇᕐᒪᖔᑕ ᐱᖅᑯᓯᕆᔭᐅᓂᐊᖅᑐᑦ ᑲᑎᒪᔩᑦ ᒪᓕᖕᓂᐊᖅᑕᖏᓐᓂ 
ᑕᐃᒫᒃ ᐃᓱᒪᒃᓴᖅᓯᐅᑦᑎᐊᕈᓐᓇᕐᓂᐊᕐᒪᑕ ᑖᒃᑯᓂᖓ ᑲᑎᒪᔾᔪᑎᒃᓴᓂᒃ 12-ᒋᔭᐅᔪᒥ 
ᑲᑎᒪᓂᐅᓂᐊᖅᑐᒥ, ᐃᓱᒪᒋᔭᐅᓗᑎᒃ ᐱᔾᔪᑕᐅᓇᓱᐊᖅᓯᒪᓂᖏᑦ ᐊᒻᒪᓗ ᐊᑑᑎᖃᕐᓂᖏᑦ 
ᐃᓗᓕᖏᑦ 5.6.51-ᒦᑦᑐᑦ ᓄᓇᕗᒻᒥ ᓄᓇᑖᕈᑎᓂ ᐊᖏᕈᑎᓂ., ᐱᖁᓯᕆᔭᐅᓯᒪᔪᑦ ᒐᕙᒪᒃᑯᑦ 
ᐊᑐᖅᓯᒪᔭᖏᑦ ᒐᕙᒪᒃᑯᑦ ᐊᔪᕐᓇᖅᑎᑦᑎᓂᐅᓂᐊᖅᑐᑦ ᓴᕿᓯᒪᔭᖏᓐᓂᒃ 12-ᒋᔭᐅᔪᒥ 
ᑲᑎᒪᓂᐅᔪᒥ, ᐊᒻᒪᓗ ᒪᓕᒃᑕᐅᓗᑎᒃ ᑲᑎᒪᔩᑦ ᐃᓚᒋᔭᐅᔪᓪᓗ ᒐᕙᒪᒃᑯᑦ 
ᖃᓄᐃᓕᐅᖅᓯᒪᓂᖏᑦ ᑲᔪᓯᖁᔨᓂᖏᓐᓂᒃ.  

• ᐃᓱᒪᓕᐅᖅᓗᑎᒃ, ᑕᐃᑲᓂ ᓯᕗᓂᐊᒍᓗᓐᓃᑦ ᑲᑎᒪᓂᖅ ᐱᒋᐊᓚᐅᓐᓂᖓᓂ ᐱᖓᔪᐊᓐᓂ 
ᑲᑎᒪᓂᐅᒃᑲᓐᓂᕐᓂᐊᖅᑐᒥ, ᐊᒻᒪᓗ ᐃᓱᒪᒃᓴᖅᓯᐅᕈᑕᐅᓯᒫᓂᒡᓗᑎᒃ ᐅᖃᐅᓯᒃᓴᕆᔭᐅᔪᑦ 
ᖃᐃᑕᐅᓯᒪᔪᑦ, ᖃᓄᖅ ᑲᑎᒪᔩᑦ ᖃᓄᐃᓕᐅᕈᒪᓂᐊᕐᒪᖔᑕ ᑕᒪᒃᑯᓂᖓ 
ᐃᓱᒪᒋᔭᐅᔭᕆᐊᖃᕐᓂᐊᖅᑐᓂᒃ; 

• ᐃᓚᒋᔭᐅᔪᓕᒫᑦ ᐃᓱᒪᓕᐊᖑᓯᒪᔪᓂᒃ; ᐊᒻᒪᓗ  
• ᐱᔪᓐᓇᖅᑎᑦᑎᓗᑎᒃ ᐃᓚᒋᔭᐅᔪᓂᒃ ᐱᕕᒃᓴᖃᖅᑎᑕᐅᒃᑲᓐᓂᕈᓐᓇᕐᓂᕐᒥᒃ ᐃᓚᒋᔭᐅᔪᑦ 

ᐱᔭᕆᐊᖃᕈᑎᒃ, ᑕᐃᒫᒃ ᐃᓚᐅᑦᑎᐊᕈᓐᓇᕐᓂᐊᕐᒪᑕ ᐱᖅᑯᓯᕆᔭᐅᓂᐊᖅᑐᓂ ᑲᑎᒪᔩᑦ 
ᐊᑐᕈᒪᓂᐊᓕᖅᑕᖏᓐᓂ.   

 
ᑐᓐᖓᕕᒃᑯᑦ ᒪᓕᒐᓕᕆᔨᖓ, ᑎᒃ ᓯᐋᓪᑎᖕ ᐊᑐᐃᓐᓇᐅᑐᐃᓐᓇᖅᑐᖅ ᑲᑎᖃᑎᖃᕈᓐᓇᕐᓂᖅ 
ᒪᓕᒐᓕᕆᔨᖓᓂᒃ ᓄᓇᕗᑦ ᒐᕙᒪᒃᑯᑦ ᐊᒻᒪᓗ NWMB-ᑯᑦ ᐊᔪᕈᓐᓇᕈᓃᑐᐊᖅᐸᑦ 
ᑐᑭᓯᓇᑦᑎᐊᒃᑲᓐᓂᖁᓪᓗᒋᑦ ᐃᓗᓕᖓ 5.6.51 ᖃᓄᐃᓕᖓᓂᖓᓂᒃ ᐅᖃᐅᓯᐅᔭᕆᐊᓖᑦ ᓱᓕ 
ᒪᓐᓇᐅᔪᖅ ᐃᓱᒪᒃᓴᖅᓯᐅᕈᑕᐅᓂᐊᖅᑐᓂᒃ.  
 
 
ᐊᐱᖅᑯᑎᒃᓴᖃᕈᕕᑦ ᐅᖃᐅᓯᐅᓵᖅᑐᑦ ᐱᔾᔪᑎᒋᑉᓗᒋᑦ, ᐅᖃᓗᒡᕕᐅᑦᑕᐃᓕᖏᑦᑐᖓ. 
 
ᑎᑎᕋᖅᑐᖅ, 
 
 
 
ᒋᓚᓐ ᕕᓕᔭᒻᔅ, 
ᐊᖓᔪᖅᑳᖅ ᐆᒪᔪᓕᕆᓂᕐᒧᑦ ᐅᖃᐅᔾᔨᒋᐊᖅᑎᓂᒃ, 
ᓄᓇᕗᑦ ᑐᓐᖓᕕᒃᑯᑦ ᑎᒥᖓᓂ 
 
ᑎᑎᖅᑲᖅᑖᖃᑕᐅᔪᖅ: ᓯᑎᕙᓐ ᐱᖕᒃᓴᓐ, ᓄᓇᕗᑦ ᒐᕙᒃᒪᑯᖏᓐᓂᒃ 

